
Haitian Creole 

 

 

Pou Piblikasyon Imedya: 6 out 2014  

 

GOUVÈNÈ CUOMO ANONSE UNITHER AP ELAJI OPERASYON MANIFAKTI NAN KONTE MONROE 

 

Unither pral kreye jiska 22 nouvo djòb epi kenbe 262 anplwaye nan etablisman l nan Henrietta 

Gouvènè Andrew M. Cuomo jodia te anonse ke Unither USA, yon devlopè ak kontra pwodui famasetik, 

ap elaji etablisman Henrietta l, nan ajoute 22 nouvo djòb epi kenbe 262 anplwaye. Unither pwodui siwo, 

kapsil, ak medikaman konprime nan etablisman aktyèl li a jis andeyò Rochester, e li se yon filyal nan 

biwo santral Unither Pharmaceuticals an France. Pwojè elajisman $15.7 milyon dola, sa ki gen ladan 

acha nouvo ekipman, elaji espas ki egziste deja, pèsonèl avèk fòmasyon ki gen rapò avèk nouvo pwosesis 

manifakti, pral pote nouvo kapasite pwodiksyon nan etablisman an, amelyore konkirans li nan endistri 

famsetik la. 

 

“Desizyon Unither pou elaji nan rejyon Greater Rochester se yon temwayaj a transfòmasyon ekonomik 

nap ede pou pote nan pati Nò New York,” Gouvènè Cuomo te deklare. “Manifakti avanse ofri opòtinite 

fòmidab pou kwasans nan rejyon an, e nan travay ansanm avèk patnè yo nan sektè prive lokal nou an 

nap atire nouvo envestisman ak devlope ekonomi avwazinan. Avèk sa nan lespri nou, envestisman jodia 

pral pèmèt Unither vini pi konpetitif, kreye travay epi kontinye pwospere nan zòn lan pou ane kap vini 

yo, e mwen fyè dèske Eta te kaapb fè pwojè sa ale delavan.” 

 

“Unither fyè pou li fonksyone nan pati Nò New York, kote nou pral ofri sekirite amelyore ak konvenyans 

nan inite dòz medikaman senp a pi gwo mache famasetik nan mond lan,” te deklare Manadjè Jeneral 

Unither pou Amerik di Nò, Kevin Haehl. “Nou vle remèsye Gouvènè Cuomo ansanm avèk Konsèy 

Devlopman Ekonomik Rejyonal Finger Lakes pou sipò san relach yo, konfyans ak asistans kòm Unither ap 

elaji operasyon l nan Rochester e lap chèche pou etabli yon prezans konpetitif nan Amerik di Nò pou 

premye fwa.” 

 

Eta New York atravè Devlopman Empire State (ESD), ajans devlopman ekonomik eta, pral bay jiska 

$542,666 nan pwogram taks kredi djòb Eksèlsyò an retou pou angajman kreyasyon travay Unither. 

Unither egalman elijib pou Kredi Taks Envestisman Standa New York sou envestisman kapital ki te fèt la, 

sa lè li mete ansanm avèk prim Eksèlsyò a, ap totalize plis pase $1.3 milyon dola nan kredi taks ki 

antyèman ranbousab. Rekonpans sa yo ki baze sou pèfòmans pral pèmèt Unither achte nouvo teknoloji 

epi kòmanse pwojè elajisman li a, pote nouvo liy pwodui nan etablisman an. Pou ede Uniter avèk 

elajisman an, Konte Monroe ap egalman konsidere yon egzansyon taks sou lavant nan depans sou re-

amenajman pou $2,865,000.  

 

Direktè Prensipal Unither Manifakti nan Rochester Dave Hollingshead te deklare, “Eta New York te pale 

fò avèk sipò yo pou strateji Unither. Nou gen yon mendèv ki otman kalifye, gwo enstitisyon edikasyonèl, 

ansanm avèk patenarya fantastik avèk gouvènman lokal ak eta nan rejyon sa a. Nap rete tann pou nou 

enfliyanse atou sa yo ak bati sou istwa 57 ane nou nan pwodui famasetik, senplifye lavi pasyan yo, ak 

sipòte atou ki pi enpòtan nou genyen, anpwlaye nou yo.” 

 

Prezidan ESD, PDG & Komisyonè Kenneth Adams te deklare, “Gouvènè Cuomo ap ede pati nò New York 

vini yon konpetitè mondyal nan manifakti ak pwodui famasetik, grasa mendèv kalifye nou an, patenarya 

endistri akademik ansanm avèk kalite lavi. Elajisman Unither montre enpòtans rejyon Greater Rochester 

nan ekonomi mondyal la e li ajoute 22 nouvo djòb pandan lap garanti 262 pozisyon.” 

 

Senatè Patrick M. Gallivan te deklare, “Sa a se yon egzanp nan fason Eta New York kapab fè patenarya 

reyisi avèk biznis yo ki egziste deja pou pwomote kwasans ak kreyasyon travay. Envestisman Unither nan 

etablisman Henrietta li a demontre angajman konpayi an nan rejyon an e se yon gwo nouvèl pou 

anplwaye aktyèl ansanm avèk potansyèl anplwaye yo ak fanmi yo.”  

 

Manm Asanble Eta New York Harry Bronson te deklare, “Mwen aplodi Unither ak ekip li a paske yo te 

chwazi pou yo rete nan New York, e pi enpòtan ankò envesti nan Vilaj Henrietta. Angajman yo yon fwa 

ankò demontre ke rejyon Rochester a kapab epi li ofri resous nesesè pou biznis yo ka elaji ak devlope. 

Mwen vle remèsye Gouvènè Cuomo avèk ekip li a pou ankourajman yo te bay a Unither ki pèmèt yo fè 

envestisman sa, e mwen antisipe a siksè kontinyèl yo.” 

 

Egzekitif Konte Monroe Maggie Brooks te deklare, “Konte Monre fyè paske li te jwe yon wòl nan atire 

envestisman enpòtan de yon fabrikan mondyal tankou Unither Pharmecuticals pou kreye nouvo djòb isit 

la nan kominote nou an. Konte a te fasone pa pwisans fabrikasyon, e pandan ke pwodui fini yo chanje 

pandan tan, pa gen kesyon ke kalite travay de pwent sa pral sèvi tankou yon kle segondè nan ekonomi 

lokal nou an ki prale delavan. Mwen remèsye Unither, FLREDC, ansanm avèk tout patnè yo ki te patisipe 

nan ede pave chemen pou pwojè enpòtan sa a.” 

 

Enfòmasyon sou UNITHER  

Unither se yon lidè nan devlope ak fabrike pwodui famasetik pratik ak abòdab nan fòma dòz inik senp. 

Konpayi an spesyalize nan flakon Blow-Fill-Seal steril pou pwodui gout pou zye, solisyon saline ak 

medikaman kont opresyon dòz inite, ansanm avèk dòz oral pre-mezire an likid oswa pake bwat an poud. 

Unither yon devlopman ak kat sit pwodiksyon an France ak yon nouvo manifakti ak rezo komèsyal nan 

Rochester, NY, USA.  

